
MARA LANCAR EKOSISTEM HALAL BERSEPADU PERKASA
USAHAWAN BUMIPUTERA

SIARAN MEDIA 4 MEI 2026

KUALA LUMPUR, 4 Mei 2026 - Majlis Amanah Rakyat
melancarkan Ekosistem Halal MARA sempena Sambutan Hari
MARA Ke-60 sebagai langkah strategik memperkukuh
pembangunan usahawan Bumiputera dalam industri halal
secara menyeluruh dan bersepadu. Inisiatif ini merangkumi
pembangunan kapasiti usahawan, fasilitasi pensijilan halal,
pembiayaan, pembangunan produk, akses pasaran serta
pengukuhan infrastruktur industri halal bagi memastikan
usahawan tempatan lebih berdaya saing di peringkat domestik

dan global.

Dato’ Zulfikri bin Osman, Ketua Pengarah MARA berkata,
pendekatan ekosistemm yang dilaksanakan MARA memberi
tumpuan kepada pembangunan menyeluruh usahawan halal
Bumiputera daripada peringkat awal sehingga ke pasaran
antarabangsa. Menurut beliau, MARA bukan sahaja membantu
usahawan mendapatkan pensijilan halal, malah menyediakan
sokongan berterusan melalui latihan, pembiayaan,
pembangunan produk dan akses pasaran strategik. Beliau
turut memaklumkan bahawa ekosistem halal MARA Kkini
disokong oleh tujuh MARA Halal Industrial (MHI) Park serta
463 lot halal dan lebih 6,800 lot premis perniagaan di seluruh

negara.

Sebagai sebahagian  daripada inisiatif ~ pendigitalan
perkhidmatan, MARA turut meluncurkan Portal MyHalal MARA
yang berfungsi sebagai pusat rujukan sehenti berkaitan

program, pembiayaan dan sokongan pensijilan halal kepada

http://www.mara.gov.my/

usahawan. Pada majlis sama, turut berlangsung pertukaran
Memorandum Persefahaman (MoU) antara MARA dan
Maybank Islamic Berhad bagi memperkukuh kerjasama dalam
pembangunan kapasiti usahawan, pembangunan industri
halal, akses pembiayaan dan penembusan pasaran. Selain itu,
Letter of Intent (LOI) turut diserahkan kepada Jabatan
Kemajuan Islam Malaysia bagi memperkasa latihan, pensijilan
dan pembangunan kompetensi halal dalam kalangan

usahawan serta institusi latihan MARA.

Pelaksanaan ekosistem halal ini turut melibatkan kerjasama
strategik bersama Halal Development Corporation Berhad,
Malaysia External Trade Development Corporation dan rakan
industri berkaitan bagi memastikan pembangunan industri
halal Bumiputera dapat dilaksanakan secara lebih tersusun,
mampan dan kompetitif. Inisiatif ini dijangka meningkatkan
bilangan usahawan memiliki pensijilan halal, melahirkan lebih
ramai tenaga pakar halal bertauliah serta memperluas
pasaran eksport produk halal Malaysia ke peringkat

antarabangsa.

